
Ig ice ca 4

KUVAYO



Barabakurikira gushika 
bashitse ku misozi ihanamiye 
ikiyaga gitukura. Bahashitse 

barahagarara batangura 
guharira bavugana ukuntu 
baza kujabuka ico kiyaga.



Inyuma y’uko 
Farawo abuze 
umwana wiwe, 
ishavu ryiwe 
ryaraduze 

cane 
yicuza ati. 

Nabarekuriye 
iki?

Tegura 
ibitwazi. Kurikira 

Abaheburayo. 
Mubagarukane canke 

mubice bose.

Biraba 
nk’uko ubivuze, 
nyakubahwa.

Kuvayo 14:5-7



Raba, 
igisoda co 

muri Egiputa 
kiraje! Turahoneye 
noneho muri buno 

bugararwa!

Mose yadukuye hariya 
atuzana ngaha kugira 

tuhapfire. Twari gupfuma 
twipfira turi abagurano 
hakuza gupfira muri iki 

kibanza Imana yatuzanyemwo 
ukanahatwibagirira.



Igihe Abanyegiputa babonye 
Abaheburayo batagira 

rufasha hama bakibuka ukuntu 
Mose yatumye bababara 

ukuntu kuraho muri Egiputa, 
bitegura rero kwibica.

Ubu 
mbona ataco 
Imana yokora 

kugira 
idukize.

Dufise 
imisozi inyuma 

yacu, hama 
tukagira ikiyaga 
gitukura imbere 

yacu, turamizwe.



Mwihagararire 
mwebwe gusa. 
Imana igiye 

kudukiza mu buryo 
bukomeye.

Imana 
yakomantaje umutima 

wa Farawo kandi. Inyuma 
y’uno musi ntimuzosubira 

kubona abasoba 
b’Abanyegiputa kandi.

Kuvayo 14:5-13



Bigaragara nkuko igisirikare c’Abanyegiputa 
coshobora gukurikira kigashikira Abaheburayo, 

bukwi na bukwi inkingi y’umuriro iramanuka ivuye 
mw’ijuru itangira ba basoda izibira inzira yabo. 

Muri iryo joro, Abaheburayo bagira umuco hama 
Abanyegiputa nabo baba mu mwiza udasanzwe.



Kuvayo 14:15-22

Iki cabaye igitangaza 
kidashobora gusigurwa. 

Abanyisirayeri 
barajabuka ikiyaga 

gitukura baciye kw’isi 
yumye kandi bariko 

baca mu mazi.

Mose aramvura inkoni 
yiwe ku kiyaga hama 

umuyaga ukomeye uva 
mw’ijuru, uhuhuta hejuru 

y’amazi, hama ikiyaga 
gica kiravaho, gisiga 

ahantu humye ibarabara 
ibwina h’ikiyaga.

Muri kazoza, bazoririmba 
bavuge Imana ica inzira 
mu kiyaga. Umuntu wese 

azomenya ko hari Imana imwe 
kandi ko yitwa Yehova.



Iyi ngoma 
ntaco 

twabonye muri 
Egiputa.

Yayaya, Imana 
yacu n’iya mbere, 

iya mbere ya 
vyose! Turi hagati 

mu kiyaga.



Yoziya! 
Wasaze? Va 

hiyo! Urazi ko 
udashobora 

kwoga.



Nashaka gusa 
gukora kuri izi fi 

nziza.



Kurikira, ica 
Abaheburayo!

Abaheburayo bagire 
bashike ku yindi 

nkombe y’ikiyaga, 
Imana ica irugaza kandi 
inkingi y’umuriro yari 

yatangirije mbere 
Abanyegiputa. Ntibigeze 

bo babona isi yumye 
igihe bariko bariruka 

inyuma y’Abaheburayo.

Kuvayo 14:22-23



Uno musi 
mwabonye 

ubushobozi bwa 
Yehova.

Raba, amazi ariko 
aragaruka. Agire 

adutware.



Umusoda wese 
w’umunyegiputa atwarwa 

mu kiyaga. Za mana 
z’imbaho n’iz’amabuye 
nta nimwe yabakijije.

Kuvayo 14:27-28



Raba 
iyi mivyimba 

yose. Ikiyaga 
cuzuye abasoda 
b’Abanyegiputa 

bapfuye.

Vyukuri, 
Yehova niwe 

wenyene Mwami 
Mana. Nta wundi 
muntu numwe 

ashobora gukora 
ibintu nk’ibi. Uyu 
musi tuzowibuka 
ibihe bidashira. 



Kuva mu kiyaga hamwe n’aba 
basoda b’Abanyegiputa 

bapfuye bari inyuma yacu, 
Abaheburayo bakurikira Mose 
hamwe n’igicu bagendera mu 

bugararwa bunini. Babandanya 
barya bongera banywa ivyo 

batekeye bakuye muri Egiputa.

Bamaze imisi bari mu rugendo, 
igicu kirahagarara gihagarara 

ahantu hari amariba. Abaheburayo 
baguma aho gushika aho inrya 
zabo zaheze. Babura ikibanza 
co kuguramwo izindi nrya. 

Bituma bata ivyizigiro.



None 
watuzanye 

ngaha udukura 
aho twari kugira 

tuze kwicwa 
n’inzara?

Twari gupfuma 
twigumira muri Egiputa 

ntitubeho nkuko tubayeho 
ubu. Nk’inyagano twari 
dufise ivyo gufungura. 
Raba hano, nta kintu na 

kimwe kihari.



Munyumvirize. 
Ntimuriko 

muranyidogera 
ariko muriko 

mwidogera Imana 
twakurikiye. 

Yehova yavuze ko 
agiye gutibura imikate 

ivuye mw’ijuru. Imisi yose 
mu gitondo muzoyisanga 
yuzuye ku butaka kw’isi. 

Ico musabwa gusa gukora 
ni kuwutora hanyuma 

mukawurya.



Mose 
yavuze gute? 

Tuzoronka inrya 
gute? Abana 
barashonje 

cane.

Yavuze 
ko Yehova 

agiye gutibura 
nk’imvura imikate 
ivuye mw’ijuru 
imisi yose mu 

gitondo.



Turaza 
kwicwa 
n’inzara 

nitwasanga 
atayihari.

Wari 
umaze kwumva 

ivyo bintu 
vy’imikate 

ikoroka ivuye 
mw’ijuru?

Hagira hagere ko izuba 
riseruka. Urizera burya ko 
haza kuba hari imikate ku 
butaka bw’isi nkuko Mose 

yabivuze?

Oya, 
n’ibijanye 
n’ibarabara 
ryiyugurura 
mu kiyaga 

ntavyo nari 
bwumve. Iyi 

Mana ya Mose 
ishobora kuba 

ari Imana 
yaremye isi 
n’ibiyirimwo. 
Sinibaza ko 

biza kuyigora 
kumanura 

imikate iyikura 
mw’ijuru. 

Ingo harageze 
reka tuje 
kuraba.

Kuvayo 14:21-22, 30, 16:2-3, 7-8



Kubera iki 
dukekeranya?

Imikate 
ivuye 

mw’ijuru, 
nkuko 

yabivuze.



Raba! Iri 
hose. Oh, 

iraryoshe! 
Imeze 

nk’ubuki.

Nukuri, 
Yehova n’Imana 

Mose nawe 
umuvugishwa 

wayo.



Mu gihe cose bari mu 
bugararwa, Imana yabagaburira 

ivyokurya bivuye mw’ijuru 
ikoresheje abamarayika.

Igicu caguma hejuru yabo bari mu rugendo 
aho baba baruhukiye bahashize ikambi, hanyuma 
bakaza bahagarara ku mariba y’amazi bayanywa 
bongera barya umukate uvuye mw’ijuru, ariko 

igicu gitanguye kugenda, baca bahaguruka 
bakava aho bagize ikambi bakajana naco 

bakagikurikira muri ubwo bugararwa batazi.



Ubu rero 
yaduhaye 

imikate, agira 
atwicishe 
inyota 
nayo?

Agakobwa 
kanje 

karahava gapfa 
nitutagira 

amazi turonka 
vuba.

Haragera igihe 
babura naho amazi.



Twari gupfuma 
twigumira muri 

Egiputa, mu musi umwe 
gusa ndabona ibi bikoko 
bizohava vyicwa n’inyota 
hanyuma inyuma yavyo 

n’abana batangure gupfa. 
Turagutera amabuye ku 

mutwe.

Imana 
iri kumwe 

natwe canke 
sivyo?

Ndagiye 
mvugane na 

Yehova.

Kuvayo 16:14-15, 17:2-4, 
Zaburi 78:24-25



Imana yabwiye 
Mose ico gukora.

Ingo 
murabe 

ubushobozi 
bwa Yehova. 

Ntimumwizera. 
Muguma mwidoga 

gusa.



Yarabahaye 
umukate ubu 

naho ibahaye amazi 
ibikuye muri iki 

gitandara c’ibuye.



Eeeeee!
Paaaa!

Kuvayo 17:5-6



Amazi 
yatemba 
nk’uruzi.



Kandi igicu caguma kigendagenda, 
Abaheburayo nabo baragikurikira 

mu bugararwa kibashikana 
ahantu ku musozi witwa Sinayi.



Aho Mose arasenga 
hanyuma Imana iramubwira.

Bibutse ibintu 
vyose nabakoreye 

imbere y’Abanyegiputa, 
ukuntu nabakijije, 

n’ukuntu nabagaburiye 
nkongera nkabaha n’amazi 
yo kunywa nkoresheje 
igitandara c’ibuye.

Kuvayo 17:6, 19:1-6, 9



Babwire ko 
nibubaha 

amabwirizwa 
yanje bazoba 

ubwoko bwanje 
budasanzwe 
bwiharije mu 

mahanga imbere 
y’isi. Nibubaha 
bazoba ubwami 

b’Abaherezi.

Mose 
ndiko 

ndakuvugisha 
nzoza mu 
gicu kinini 

kugira abantu 
babone kandi 

bongere bumve 
banatahure 
kandi ko ari 

Imana.



Mose ava ku musozi hama abwira 
abantu ibintu vyose Imana yavuze.

Tuzokwumvira, 
tuzokora ibintu 

vyose Imana 
yavuze.

Genda rero, mumese 
impuzu zanyu mwongere 

mwoge, mwitegure guhimbaza 
Imana. Mu misi itatu gusa 

Imana izobagendera.



Nkuko Imana yabisezeranye, 
ku musi ugira gatatu abantu 
bose bakoranira ku musozi 

baje kurindira Imana 
ivuge. Ca gicu kiramanuka 
kivuye ku musozi hama…

Mose, ingo 
ngaha ku musozi.



Mose, ndi Yehova 
Imana yabakuye mu gihugu 
ca Egiputa. Nimwamanuka, 

muce mwubaka ibihe 
mukikuze uyu musozi. 

Umuntu 
wese azokora 

kuri uyu musozi 
azopfa. Ngiye kuguha 
ivyagezwe cumi hama 

utegerezwa nawe 
kubibwira abantu.

Kuvayo 19:7-25



  

Ntuze 
ushire iyindi mana 

imbere yawe.

ntuze wiyubakire 
ibigirwamana.

ntuze ukoreshe 
ubusa 

izina ry’imana.

uze weze umusi 
w’isabato. 

wubahe so na nyoko.

Ntiwice.

ntusambane.

ntiwibe.

ntukagirize ikinyoma 
mugenzi wawe.

ntukipfuze ivyo
 mugenzi wawe afise.

Kuvayo 20:3-17



Mose avuye ku musozi, 
akoranya abarongozi 

mirongo indwi 
b’Isirayeri hama ababwira 

ivy’ivyagezwe cumi.

Tuzobishira 
mu ngiro.

N’ivyagezwe 
vyiza.

Mwa bagabo 
mirongo indwi nimuze 
dusubirane ku musozi. 

Imana iraza kubasangayo 
nkuko yabikoreye jewe. 

Muraza kuyibonera ubwanyu. 
Ariko ubwa mbere reka 

mbanze nandike mu gitabo ibi 
vyagezwa Imana yampaye.



Mose aba maso yandika 
ibintu vyose Imana 
yamubwiye. Mpwemu 
w’Imana aramufasha 
nta kosa na rimwe 

yagira arabimurinda.



Mose ahejeje 
kwandika 
amajambo 

yose, akoranya 
abantu hama 

atangura 
kubasomera 

ijambo 
ry’Imana. 

Hama ihanga rya Isirayeri 
rigiranira isezerano 

n’Imana. Azobahezagira, 
abahe ubuzima, hama 

ababohore abansi babo, 
hama bongere bumvire 
ivyo vyagezwe vyose, 

bagendere mu kugororoka.

Ivy’Imana 
yavuze vyose 

ni vyiza, 
tuzovyumvira.



Imana itegeka Mose gutanga 
ikimazi hamwe no gucucagira 

amaraso abantu.



Bose bari abanyavyaha 
bakwiriye urupfu na Mose eka 

na Aroni. Ariko Imana yari 
inyembabazi. Ibacira akanzo.



 Mu kwica urya mwagazi hamwe no mu kubacucagira amaraso, 
Imana yaca ifuka ivyaha vyabo ntiheze ngo ibice nkuko 
baba babereye kwicwa. Umwagazi ataco wagirizwa wapfa 
mu kibanza ca benshi b’abanyavyaha babereye urupfu.

Ubu rero ko ivyaha 
vyanyu bipfutswe, 
mwebwe barongozi 

mirongo indwi, muze 
tuje ku musozi hama 
muraza kuhabonera 
ubwiza bw’Imana.Kuvayo 24:1-8



Ba barongozi mirongo indwi 
bakurikira Mose hejuru 
ku musozi aho Imana 
yavuganiye na Mose.



Ubwo nyene, imbere yabo 
haseruka intebe y’inganji.

Ubwiza 
bw’Imana!



Ba barongozi babandanye 
baraba igihe Mose yabandanya 
ku musozi hma agera ahantu 

arazimangana ubwiza 
bw’Imana buramupfuka.

Nta muntu 
ahwanye na 

Mose avugana 
n’Imana imbona 

nkubone.

Mbega 
ubwiza!

Kandi 
ubwiza.

Kuvayo 24:9-10



Mose, bwira 
abantu banyubakire 

ingoro yo 
kumpimbarizamwo. 
Izogira igicaniro 
co gutangirako 
ibimazi n’ahantu 

hejejwe nzohurira 
n’umuherezi mukuru 

rimwe mu mwaka 
kubwo urunganwe 

rwose.

Nzokubwira uko 
uzokwubaka iyo ngoro. 

Ubwoko bw’Abarewi 
nibo bazoba abaherezi 

banje na Aroni 
hamwe n’abahungu 

bamukomokako bazoba 
abaherezi bakuru. 

Bazigisha abantu ukuntu 
bakwiye kugororoka 
hama batange ibimazi 

abantu bakoze 
ivyaha.



Haraheze indwi 
azimanganiye muri 

urya muriro ku musozi. 
Ubu ategerezwa kuba 

yarapfuye.

Ego, 
ntidushobora 

kuguma twicaye 
ngaha mu 

bugararwa ibihe 
bidashira.

Reka twikorere 
igishushanyo 

c’inzahabu c’Imana.

Turakeneye 
Imana 

iturongora 
nkuko 
Mose 

yabikora.



Zana 
inzahabu 
zanyu.

Mose 
yarapfuye. 

Aroni noneho 
agiye kudukorera 
imana y’inzahabu 

kugira iturongore 
twisubirire muri 

Egiputa.



N’amaboko yabo, ba basazi 
bakora igishushanyo 
c’inka y’impfizi bacita 

imana yabo. Imbere yuko 
Satani akora icaha yari 
uwugereranywa n’ico 

gishushanyo. Abantu rero 
ntavyo bamenye, Satani 

abarongora kumuhimbaza.

Aroni akurikiza ivyo abantu bagomba abafasha 
gucura nya kigirwamana c’inzahabu.

Kuvayo 20:4, 25:8-9, 28:1-3, 32:1-4, Ezekiyeri 1:10, 10:14, 28:14



Imana yari yaramaze kubategeka 
kutagira igishushanyo na 

kimwe canke isanamu ribafasha 
mu kuyihimbaza, ariko baca 
bikorera ivyo biyumviriye.

Aroni yari yacanganikiwe. Yari 
azi neza ko igishushanya atari 
Imana, ariko yatinye abantu.

Iyi niyo 
Mana yabakuye 

mu gihugu ca 
Egiputa. Ejo 

tuzokwamamaza 
twongere dutanga 

ikimazi kinini 
hama duhimbaze 

Yehova.



Imana ibwira Mose iti, ”Manuka 
ubu abantu bakoze icaha gikomeye. 

Biyambuye impuzu hama batamba 
iruhande y’ikigirwamana. 

Ngire ndabarandure. Imitima 
yabo yakomantaye. Ntibariko 
bagendera mu bugororotsi. ”

Abantu baratamba 
barahena. Baranywa 
bagera naho bagira 
ubuhumbu. Imana 

yari yiteguye 
kubahonya no 

kubarungika mu 
muriro yateguriye 

umurwanizi 
n’abamarayika biwe.

Kuvayo 32:5-10



Mwahonyanze 
ivyagezwe 
vy’Imana!

Mose arashavura abonye ko 
abantu bibagiye Imana hama 
bakibumbira ikigirwamana.



Mose aca 
amena ibuye 

aho ivyagezwe 
vyanditseko.



Mbega ntiyavuze ko 
bitemewe kugira iyindi 

Mana atari Yehova? Mbe 
igishushanyo mwibumbiye 

n’amaboko yanyu 
kirashobora kuba 
umuremyi wanyu?

Mose aca 
arapasagura ya 

nyana y’inzahabu 
ayigira ubunywenywe.Kuvayo 20:3-4, 32:15-20



Tuzokurikira 
Imana ya 

Aburahamu, Isaka 
na Yakobo.

Nopfuma 
nkurikira Imana 

yagabuye 
ikiyaga gitukura 

naho idafise 
igishushanyo.

Umuntu ari 
kuruhande rwa Yehova 

naze ahagararane nanje. 
Hama uwushaka guhimbaza 

imana zo muri Egiputa 
nagume aho ari.



Igihano c’icaha 
n’urupfu. Yehova 

avuga ko bategerezwa 
gupfa. Ubu rero fata 

inkota yawe wice abantu 
bose bifashishije 
igishushanyo mu 

guhimbaza.



Abantu 3000 
bahimbaje 

ikigirwamana 
bicwa uyo musi.

Tubabarire!

Oyaaa!

Kat
agu

ra!

Kuvayo 32:26-28



Mose asubira 
ku musozi 

hanyuma kandi 
Imana yandika 
ivyagezwe cumi 

ku mabuye 
abiri. Mose 
agarutse 

yereka abantu 
vya vyagezwe 

cumi, hama 
bose baremera 

kandi ko 
biteguye 

kuvyumvira.



Imana ivuga 
ko mufise imitima 

ikomantaye kandi ko 
muri abagarariji. Igihe 

mwakora icaha, yambwiye 
ndabakerere mwese, ariko 
nabasengeye igiye gushira 
kure icaha canyu. Yehova 

n’umunyampuhwe 
kandi araharira.



Imana yaratweretse ukuntu 
dukwiye kubaka ingoro. Nitwabikora 

nkuko yatubwiye izoza ibane natwe. Ko turi 
abanyavyaha, Imana yarateguye ukuntu 
dushobora kuyegera. Abarewi bazokwama 
bashikana ibimazi vy’amaraso imisi yose.

 
Rimwe mu mwaka, 

amaraso azoshirwa kw’isandugu 
ry’isezerano. Imana igihe izobona 

amaraso kw’isandugu nkuko yabikoze 
muri Egiputa, izoshira ku ruhande 

ivyaha vyacu, hama ntituzopfa. Niyo 
nzira y’Imana ihari yo guharira.



Hanyuma ingoro 
iruzura, hama abaherezi 
batangura gushikana 

ku musi ku musi ibimazi. 
Imana ibonye ukwizera 

kw’abashikanye amaraso 
y’ibikoko igashira 
kure ivyaha vyabo. Ariko abantu 

ntibari banezerewe 
no kuguma mu 

bugararwa, 
baguma bidoga 
umwanya wose.

Hanyuma hagera igihe ukwidoga 
kwabo no kutizera kwabo bituma 

Imana ibacira urubanza.



Imana itegura inzoka nyinshi 
z’ubumara zinjira mw’ikambi zirondera 

umuntu wese w’akazuyazi. Imana 
n’inyembabazi ariko ntishobora 

kwemera ko icaha kigumaho burundu.

Eeee! 
Raba! Inzoka 

nyinshi!

Kuvayo 34:28-32, 39:32, Guharura 21:5-6



Inzoka zarabasanga mu 
mahema mw’ijoro.



Mana 
dufashe!



Vuba cane ikambi yuzura 
inzoka z’ubumara.

Hii
ii



Mfasha, 
nakomowe.



Oyaaaa!



N’abana barazira ivyaha 
vy’abavyeyi babo.

Oya, 
Yowabu! Maaa!

Guharura 21:6



Kuva ico gihe, ikambi 
rirarira amaborogo 
arumvikana. Ingero 

z’icaha ziteye ubwoba.

Nuku 
bimeze hose 

mw’ikambi kandi 
uko umunota 

wiyongera 
birushiriza kuba 

bibi. Benshi 
baramaze 

gupfa.

Dutegerezwa 
kurondera Mose, 

nukuri iki n’igikorwa 
c’Imana. Yashavuriye 

abantu kubera 
ivyaha vyabo.

Waaa
!



Utegerezwa 
kuvugana n’Imana. 

Turabereye iki 
gihano ariko yibwire 

itubabarire.

Abantu bazogeza 
ryari kumenya ko 

Imana itihanganira 
icaha? Bategerezwa 
kwumvira ivyagezwe 

vyayo hama babe 
ihanga ryera.



Oh, Mana 
girira imbabazi 
ubwoko bwawe 
uharire ivyaha 

vyabo.

Genda ukore inzoka 
y’umuringa nka zirya 

zabakomora. Uyimanike 
ahantu bose bashobora 
kubona. Ubabwire gusa 
bayihange amaso ubwo 
nyene bazoca bakira.

Kuvayo 21:7-8



Imana hari inzira 
yateguye. Mwe gusa 

murabe iyi nzoka 
y’umuringa muca 

mukira.



Agiye 
gupfa.

Oya! 
Imana hari 

inzira yashizeho. 
We gusa ugurura 

amaso yawe 
urabe, urabe, 
hama ubeho!



N’igitangaza!

Dutegerezwa 
kubibwira 
abandi.

Vyakoze 
kuri jewe! 
Ndabibwira 

abandi.



Raba 
hama 

ubeho!

Guharura 21:9



Kubera iki uriko 
umushiramwo 

ivyizigiro bitari 
vyo?

Abandi 
baravye 
barakira 
rwose.

Ntubona 
ko ndiko ndapfa? 
Kubera iki uriko 

urangora n’ubwo 
busazi?



Pore, 
ntiyizeye.

Yari afise 
ubwibone 
bwinshi.

Yapfuye.



Ariko abantu 
bakabandanya 
baja mu nzira 

zabo bikabananira 
kwubaha 

ivyagezwe.

Kandi abantu babona 
ubushobozi bw’Imana. 
Mw’ikambi ivy’inzoka 

birahera ubuzima busubira 
nkuko bwahora mbere.



Abanyisirayeri 
bakurikira igicu Imana 
ibagaburira Manu ivuye 

mw’ijuru ikongera 
ikabaha n’amazi.

Yari kubashikana ku butaka 
bw’isezerano, ariko ntibumviye 

ivyagezwe vyayo, Imana 
ituma rero bamara imyaka 

mirongo ine mu bugararwa.
Guharura 21:9, 32:13



Mose uribaza ko ari wewe wenyene wegereye Imana. Natwe 
turera nkuko wera. Mu bisanzwe aba bantu bose barera. Nta 
banyavyaha bakiri hagati yacu. Kandi Imana iba hagati yacu. 
Ntitugukeneye wewe na Aroni utubwira aho dukwiye kuja, 

uko dukwiye gukora, uducira urubanza. Turashoboye 
kwicira urubanza nkuko ubikora. 

Ego. Ndarushe 
n’uku kuntu tuguma 

tuyerera mu bugararwa 
Imana itwica iduhora 
ibintu bitandukanye.

Ego. Iri n’ikosa 
rya Mose. Ibintu 
vyiwe birahanitse.



Mose agenda mu 
ngoro abaza Imana 
ico akwiye gukora.



Imana yavuze ngo “Mwiteho vyinshi mwongere 
mwiyiteho mwebwe Abarewi. Ntimwari kuba 

Abaherezi iyo Imana itabigena. ”

Ejo, Imana izorobanura hagati 
yacu hanyuma tuzomenya vyukuri 

Abaherezi abo ari bo, uwera n’uwutera. Ejo mu 
gitondo muzoze mu ngoro. Muzozane imibavu 

yanyu yaka umuriro.
Guharura 

16:2-6



Umusi 
ukurikira.

Egera, 
mwebwe muvuga ko 

mwera, mwebwe muzoba 
abaherezi hanyuma 

mukarongora abandi.



Imana iza kudusanga 
ngaha uno musi, hama ice 
ihitamwo. Turaza kubona 

ubushobozi n’ubwiza 
bwayo.



Mwitandukanye 
n’ababi kuko ngiye 
kubica mu munota 

umwe.



Muve mu 
mahema yabo. 
Ntimubegere 

kuko mukoze uko 
muraza gupfana 

hamwe nabo.

Guharura 16:19-24



Iki n’igipimo. Aba 
bantu nibapfa urupfu 

rusanzwe, muzoce muvuga 
ko ndi umuvugishwa 

w’ibinyoma kandi ko Imana 
idahora imvugisha. 

Ariko uno 
musi nimwabona 
ikintu gishasha, 

isi niyuguruka hama 
ikabamira n’ababo hama 
ikabajana mu muriro 
muraca mumenya ko 

bacumuye ku Mana kandi 
ko ndi umuvugishwa 

w’Imana.



Oyaaa!

Ubufasha!

Yeeee!



Abantu bose barondera kuba 
Abaherezi bamirwa ari bazima 

bajanwa mu muriro wateguriwe 
Satani n’abamarayika biwe.

Guharura 16:28-33



Uwo musi 
Abanyisirayeri 

ntibazopfa 
bawibagiye. 

Imana 
irabitomora 

neza yerekana 
ko Mose ari 
umuvugishwa 
wayo, kandi 

ko gusa barya 
yashizeho 

nk’Abaherezi ari 
bo gusa bobiba.

Fata imibavu 
yabo hanyuma 
muyishire ku 

gicaniro. 

Nimwabona iyo mibavu 
ku gicaniro muzoheza 

mwibuke uno musi, aho abantu 
basuzuguye ivyagezwe vy’Imana 

hama bagashaka kwigira 
Abaherezi.



Ubwiza bw’Imana bwama buri hejuru 
y’ingoro hama abantu bagakurikira Mose 
babishatse gushika imyaka mirongo ine.

Imana yabandanya ibaha 
imikate ivuye mw’ijuru 

ikanabaha n’amazi avuye 
mu gitandara. Inkingi 
y’umuriro ikabapfuka 

mw’ijoro hamwe n’igicu 
ku murango. Baratekereza 

hama biga kwubaha 
ivyagezwe vy’Imana.

Ubwiza 
bw’Imana buri 
kumwe natwe 

uno musi kandi 
yaduhaye 

umukate uvuye 
mw’ijuru. 

Guharura 16:37-38



Abaherezi baraja 
mu ngoro hama 

bagatanga ibimazi ku 
musi ku musi nkuko 
Mose yabitegetse.



Inyuma y’imyaka mirongo 
ine bari mu bugararwa nkuko 
bose bari biteguriye kwinjira 

mu butaka bw’isezerano, 
Imana ihamagara Mose ku 

musozi. Hama bahejeje 
kuganira irya nyuma 

n’Imana arwa hasi arapfa.



Ubwo nyene impwemu 
yiwe ijanwa mu bwiza 

bw’Imana. Aho azoguma 
gushika mu mpera 

z’ibihe agahura n’abantu 
biwe mu butaka Imana 
yateguriye Aburahamu.

Ugereranije nk’imyaka 1451 imbere ya Kristo, 
Gusubira mu Vyagezwe 34:4-5



Imyaka 500 isa nk’iyiheze 
Imana ibwiye Aburahamu 
ahebe abiwe agende ku 

butaka Imana izomwereka.

Imana yasezeraniye 
Aburahamu na Sara ko 

izobagira ihanga rinini, biciye 
mu muhungu wabo Isaka 

irabishitsa. Abahungu cumi na 
babiri ba Yakobo, uwo izina 
ryiwe ryahindutse akitwa 

Isirayeri babaye imiryango 
cumi n’ibiri hama bavamwo 

abantu benshi cane. 



Bava mu bunyagano, 
baca mu bugararwa 

hamwe na Mose, bakira 
amategeko y’Imana, 

hama irya nyuma 
binjira mu gihugu 

Imana yabateguriye. 
Mu rugendo rwo 

mu bugararwa hari 
umusore yama ari 
iruhande ya Mose 

araba kandi yongera 
yiga ukuntu barongora 
ihanga rya Isirayeri.



Uwo muhungu 
arakura aba 
umurwanyi 

akomeye yitwa 
Yosuwa.



Inyuma yuko Mose agiye 
ku Mana, Yosuwa atorwa 
n’Imana kugira arongore 

ubwoko bw’Imana ku butaka 
Imana yabasezeraniye.

Abantu bibuka ubuvugishwa babwiwe 
ko bazoba abambukira mu gihugu 

kitari ic’iwabo hanyuma ko inyuma 
y’imyaka 400 ko bazozanwa mu 

gihugu Imana yabateguriye ca ba se. 
Imana yagumije ijambo ryayo.



Ku musi 
bajabuka 
Yorodani, 
Manu yo 

mw’ijuru yaciye 
ihagarara 

kurwa hama 
batangura 
kurya ivyo 

kurya kama vyo 
muri ico gihugu 

gishasha.

Oh mugabo 
wanje, iki 

n’igihugu ciza 
Imana yaduhaye.

Ego, n’igihugu ciza co 
kurereramwo abana bacu 

no kubigisha kuba mu 
bugororotsi n’amahoro.

Gusubira mu 
Vyagezwe 34:9, 

Yosuwa 5:12 

